ՏԵՂԵԿԱՆՔ - ՎԵՐԼՈՒԾՈՒԹՅՈՒՆ
Հիմք ընդունելով Սևանա լճի ու դրա ջրհավաք ավազանի ջրային պաշարների, կենդանական ու բուսական աշխարհի, էկոլոգիական ենթահամակարգերի մասին

Ջրային պաշարներ
1. Սևանա լճի ու դրա ջրհավաք ավազանի ջրային պաշարները 2023 թվականի դեկտեմբերի 31-ի դրությամբ կազմել է մակարդակը 1900.17 մ, մակերեսը՝ 1275.372 կմ2, ծավալը՝ 37.7563 կմ3 :
Սևանա լճի ջրի որակի մոնիթորինգն իրականացվել է 2023 թվականի հունվար-սեպտեմբեր ամիսներին 2 դիտակետում՝ տարբեր խորության շերտերում (Մեծ Սևանի համար՝ 5, 10, 20, 25, 30մ խորություններից, Փոքր Սևանի համար նաև՝ 55, 70, 80մ խորություններից): Յուրաքանչյուր ամիս ընդհանուր առմամբ նմուշառվել և հետազոտվել է ջրի 14 նմուշ:
Սևանա լիճ թափվող գետերի հիդրոքիմիական մոնիթորինգն իրականացվել է Սևանի ջրավազանային կառավարման տարածքի 10 գետերի (Ձկնագետ, Մասրիկ, Սոթք, Կարճաղբյուր, Վարդենիս, Մարտունի, Արգիճի, Ծակքար, Շողվագ, Գավառագետ) 17 և Արփա-Սևան թունելի 1 մոնիթորինգային դիտակետում: Նշված գետերի դիտակետերում 2023 թվականի ընթացքում իրականացվել են ջրի նմուշառումներ և լաբորատոր հետազոտություններ։
Սահմանային աղտոտվածության ռիսկերի հսկման նպատակով Սևանա լիճ թափվող և հիմնական մոնիթորինգի դիտացանցում չընդգրկված 5 գետերում՝ Արտանիշ, Դարանակ, Փամբակ, Շիշկերտ, Ջիլ և Արծվանիստ, իրականացվել է ջրի որակի հետազոտական մոնիթորինգ: Նշված գետերը տարվա ընթացքում չունեն մշտական հոսք, ինչպես նաև ձմռան ամիսների դիտակետերի հասանելիության պատճառով ջրի որակի մոնիթորինգն իրականցվել է ապրիլ-նոյեմբեր ժամանակահատվածում։ Ջրի նմուշներում դիտարկվել են ջրի որակի բնութագրական 45 ֆիզիկաքիմիական ցուցանիշ՝ հիմնական անիոններ և կատիոններ, սնուցող նյութեր և ծանր մետաղներ:
2023 թվականի ընթացքում իրականացվել է Սևանա լճում և նրա ջրհավաք ավազանում հիդրոօդերևութաբանական մոնիթորինգ. կատարվել են լճի ջրի մակարդակի, ջերմաստիճանի, սառցային երևույթների և ավազանում գոլորշացման դիտարկումներ, գետերով, Արփա-Սևան ջրատար թունելով Սևանա լիճ մուտք գործած և ոռոգման նպատակով լճից բաց թողնված ջրաքանակների հաշվառում։ Ստացված տեղեկատվությունն ամեն օր մշակվել, հաղորդվել և համապատասխան ձևաչափերով տրամադրվել է շահագրգիռ կազմակերպություններին:
2023 թվականին կազմվել և հանրապետության պետական կառավարման մարմիններին, մարզպետարաններին և այլ շահառու կազմակերպություններին տրամադրվել է 2023 թվականի գարնանային վարարումների ընթացքում Սևանա լճի մակարդակի բարձրացման չափի և 2023 թվականի դեկտեմբերի 31-ի համար լճի մակարդակի կանխատեսումներն, ինչպես նաև գարնանային վարարումների և վեգետացիոն ժամանակահատվածում Սևանա լիճ գետային ներհոսքի կանխատեսումները:
Իրականացվել է հիդրոօդերևութաբանական տեղեկատվությամբ ապահովում պետական կառավարման և տեղական ինքնակառավարման մարմիներին, ինչպես նաև այլ շահագրգիռ կազմակերպություններին:
2023 թվականին Ճապոնիայի կառավարության կողմից ֆինանսավորվող ՄԱԶԾ «Աջակցություն Հայաստանում կլիմայական ռիսկերի դիմակայունությանն ուղղված ազգային ներդրումներին» ծրագրի շրջանակներում ձեռք է բերվել «Միկրոստեպ-Միս» ընկերության 11 ավտոմատ օդերևութաբանական կայան, որոնցից 5-ը տեղադրվել են Սևանա լճի ավազանում՝ Սևան թերակղզի, Շորժա, Գավառ, Մասրիկ, Մարտունի, ապահովելով օդերևութաբանական տարրերի վերաբերյալ անընդհատ դիտարկումներ։
Սևանա լճի և դրա ջրհավաք ավազանում իրականացվել է ստորերկրյա ջրերի քանակական և որակական մոնիթորինգ:
Քանակական մոնիթորինգն իրականացվել է ստորերկրյա ջրերի ազգային ցանցի մոնիթորինգի 15 դիտակետերում՝ 7 բնաղբյուր, 8 հորատանցք:
Յուրաքանչյուր դիտակետում ամիսը 6 անգամ հաճախականությամբ իրականացվել են ստորերկրյա ջրերի ծախսի, մակարդակի (ճնշման) և ջերմաստիճանի չափումներ:
Որակական մոնիթորինգն իրականացնելու նպատակով 8 դիտակետերից կատարվել են նմուշառումներ:
Կատարվել է տվյալների մշակում, վերլուծություն և ամփոփում՝ «Հիդրոօդերևութաբանության և մոնիթորինգի կենտրոն» ՊՈԱԿ-ի ամենամսյա տեղեկանքներում, եռամսյակային տեղեկագրերում, հանձնվել համապատասխան կազմակերպություններին և հրապարակվել ՊՈԱԿ-ի պաշտոնական ինտերնետային կայքում (www.meteomonitoring.am):

Արփա-Սևան ջրատարով լիճ մուտք և Հրազդան ՀԷԿ-ի ուղղաթեք 
ջրանցքով Սևանա լճից բաց թողնված ջրի ծավալը

	28.12.2023թ.
	Սևանա լճի
մակարդակը (մ)

	Բնութագիր
	Արփա-Սևան ջրատարով լիճ մուտք գործած ջրի ծավալը այդ թվում ստորերկրյա ներհոսքը. (մլն մ3)
	Հրազդան ՀԷԿ-ի ուղղաթեք ջրանցքով Սևանա լճից բաց թողնված ջրի ծավալը. 
(մլն մ3)
	

	
	
	
	29.12.2023թ.
	29.12.2022թ.

	[bookmark: _Hlk390157060]օրական
	0.210
	0.000
	1900.17
	1900.28

	գումարային
	113.857
	228.234
	
	



2023թ. դեկտեմբերի 28-ի Սևանա լիճ թափվող գետերի մոնիթորինգի տվյալները 

	№
	Գետ
	Դիտակետ
	Բազմամյա միջին
ամսական տվյալներ
	Ջրի ելքերը (մ3/վ)

	
	
	
	
	28.12.23թ.
	29.12.23թ.

	
	
	
	միջին
	առավել.
	նվազ.
	ժ. 8.00-ին
	ժ. 20.00-ին
	ժ. 8.00-ին

	1.
	Ձկնագետ
	Ծովագյուղ
	0.24
	1.26
	0.054
	0.22
	0.22
	0.17

	2.
	Մասրիկ
	Ծովակ
	2.66
	4.26
	1.23
	1.88
	2.03
	1.88

	[bookmark: _Hlk271275319]3.
	Վարդենիս
	Վարդենիկ
	0.71
	1.80
	0.11
	0.75
	0.75
	0.75

	4.
	Մարտունի
	Գեղհովիտ
	0.76
	1.49
	0.23
	0.59
	0.59
	0.54

	5.
	Արգիճի
	Վ.Գետաշեն
	2.38
	5.21
	1.28
	2.94
	2.94
	2.59

	6.
	Բախտակ
	Ծակքար
	0.19
	0.45
	0.031
	0.070
	0.070
	0.070

	7.
	Գավառագետ
	Նորատուս
	2.99
	5.09
	1.94
	2.14
	2.22
	2.14



[image: ][image: ]ՍԵՎԱՆԱ ԼՃԻ 2023 ԹՎԱԿԱՆԻ ՏԱՐԵԿԱՆ ՋՐԱՅԻՆ ՀԱՇՎԵԿՇԻՌԸ
	Ջրային հաշվեկշիռի տարրերը
	Ընդամենը մլն մ3
	Բազմամյա բնութագիր մլն մ3
1961-2021թթ.

	
	Տարվա ընթացքում
	Նվազագ.
	Միջին
	Առավելագ.

	ՄՈՒՏՔ

	Լիճ թափվող գետերով
	505․90
	513.3
	763.72
	1125.3

	Արփա-Սևան ջրատարով մուրք գործած ջրի ծավալը, այդ թվում ստորերկրյա ներհոսքը
	114.46
	19.8
	194.01
	311.5

	Տեղումները լճի մակերևույթի վրա
	499.1
	337.6
	501.08
	802.3

	Ստորերկրյա հոսք
	94.2
	48.4
	79.6
	106.7

	Ընդամենը
	1213.66
	931.0
	1473․3
	2084.8

	ԵԼՔ

	Հրազդան գետով
	228.23
	99.5
	410.29
	1644.2

	Գոլորշացում լճի մակերևութից
	1059.5
	916.2
	1088.2
	1371.4

	Ստորերկրյա հոսք
	14.4
	5.40
	13.4
	20.0

	Ընդամենը
	1302.13
	1080.4
	1506.7
	2614.0

	Կուտակում /նվազում/
	-140.1
	-1689.0
	-39.0
	907.3

	Բացարձակ անկապք
	51.63
	
	1.00
	

	Հարաբերական անկապք %
	3.81
	0.20
	3.32
	17.0



[image: ][image: ]Սևանա լճի 2023 թվականի տարեկան ջրային հաշվեկշիռը
	Բնուոագրեր
	Լճի մակարդակը, մ
	Լճի մակերեսը, կմ2
	Լճի ծավալը, կմ3

	Տարվա առաջին օրը
	1900.28
	1276.418
	37.8964

	Տարվա վերջին օրը
	1900.17
	1275.372
	37.7563

	Միջին տարեկան
	1900.34
	1276.989
	37.9729


Կենդանական ու բուսական աշխարհ
[bookmark: _GoBack]2. Սևանա լճի ու դրա ջրհավաք ավազանի կենդանական ու բուսական աշխարհի ուսումնասիրության վերաբերյալ հայտնում եմ, հետևյալը.
Յուրաքանչյուր տարի, պետական բյուջեի միջոցների հաշվին ՀՀ ԳԱԱ Կենդանաբանության և հիդրոէկոլոգիայի գիտական կենտրոն ՊՈԱԿ-ի (այսուհետ՝ ՊՈԱԿ) կողմից իրականացվում են Սևանա լճում ձկան և խեցգետնի պաշարների հաշվառման աշխատանքներ:
Շրջակա միջավայրի նախարարությունը հիմք ընդունելով ՊՈԱԿ-ի կողմից կատարված առաջարկությունները՝ յուրաքանչյուր տարի Կառավարության համապատասխան որոշմամբ սահմանում է ընթացիկ տարվա համար արդյունագործական ձկնորսության չափաքանակը:
2023թ. հուլիսի 13-20 և հոկտեմբերի 23-27 ժամանակահատվածներում իրականացվել են Սևանա լճի ձկնային պաշարների գնահատման նպատակով ձայնախորաչափային հետազոտությունները: Գիտարշավների ընթացքում ձայնախորաչափային հանույթը իրականացվել է Simrad 58 EK80 մակնիշի սարքով, որին միացվել է ES200-7C փոխարկիչը (ձայնային ազդակի հաճախությունը՝ 200կՀց, ազդակի անկյունը՝ 7 0 ): Փոխարկչի խորասուզումը լճի հայելու նկատմամբ կազմել է 1մ: Հանույթը ձայնագրվել է Simrad EK80 ծրագրային փաթեթով: Ձկների հորիզոնական և ուղղահայաց բաշխումները, ինչպես նաև քանակական ցուցանիշները որոշելու նպատակով տվյալների մշակումը իրականացվել է Echoview 11.1 ծրագրային փաթեթում: Ձկների անհատական քանակական տվյալները ստացվել են ձայնային արձագանքի անհատական հաշվարկի մեթոդով, որը կիրառվել է հանույթի ամբողջ ծավալում՝ լճի հայելու մակերեսից 2.5մ հաշվարկային խորությունից մինչև գետնամերձ շերտը: Մեթոդական մոտեցումների տարբերության արդյունքում առաջացող անկապքը բացառելու համար նկարահանման մշակումը ամբողջովին իրականացվել է նույն մասնագետի կողմից: Ստացված քանակական տվյալները՝ ձկների քանակ, հորիզոնական և ուղղահայաց բաշխում, խտություն միավոր մակերեսի համար, ենթարկվել են վիճակագրական և քարտեզագրական վերլուծությունների: Վիճակագրական վերլուծությունն իրականացվել է SPSS statistics 17, իսկ քարտեզագրումը՝ ArcMap 10.5 ծրագրային փաթեթների միջոցով: Ելնելով ձայնախորաչափային հանույթի մեթոդական առանձնահատկություններից (Simmonds & MacLennan, 2005; Parker-Stetter et al., 2009)՝ շեշտը դրվել է լճի պելագիալ գոտու ուսումնասիրությունների վրա:
2022թ. հուլիսի համեմատ 2023թ. հուլիսին Փոքր Սևանում ձկան միջին խտությունը աճել է 44.1% կամ 39.4 առանձնյակ/հա, իսկ Մեծ Սևանում ավելացել է 94.6% կամ 161.9 առանձնյակ/հա: Նույն կերպ, 2023թ. հոկտեմբերին Փոքր Սևանում ձկան միջին խտությունը 2022թ. նոյեմբերին գրանցվածի նկատմամբ նվազել է 8% կամ 15.35 առանձնյակ/հա, իսկ Մեծ Սևանում գրեթե կրկնակի աճել է: Սակայն ինչպես ցույց է տալիս նկարահանման վերլուծությունը, 2023 թվականի ինչպես ամռանը, այնպես էլ աշնանը հատկապես Մեծ Սևանում գրանցված աճը մեխանիկական բնույթ է կրում և գրեթե ազդեցությունը չունի ընդհանուր կենսազանգվածի վրա:
Սիգ ձկնատեսակի պաշարները հուլիսին տատանվել են 5771.3 տոննայից մինչև 7459.8 տոննա սահմաններում: Հոկտեմբերին սիգի միջին կշռված զանգվածը ստացվել է 200գ և ձկան ընդհանուր պաշարը կազմել է 3947տ, որից մոտ 2831.6տ Մեծ Սևանում, իսկ 1115.4 տ ձուկը՝ Փոքր Սևանում:
Աշնանը իրականացված գիտական որսի արդյունքում պարզվել է, որ ձկների մոտ 13%-ն է եղել 400գ և ավելի զանգվածով, որը ընդունվել է որպես արդյունագործական չափ: Նման պարագայում արդյունագործական ընդհանուր պաշարը լճում համարժեք է 513.11տ ձկանը: Ստացված ցուցանիշը մոտ 100տ փոքր է 2022թ. համապատասխան ցուցանիշից: Ընդ որում, եթե Մեծ Սևանում դիտվել է մի փոքր աճ, ապա Փոքր Սևանում հակառակը՝ էական նվազում:
2023 թվականին 2022 թվականի համեմատ Սևանա լճում նկատվել է սիգի արդյունագործական պաշարների նվազում։
Արծաթափայլ կարաս
Լիթորալ գոտում ձկնատեսակների պաշարների գնահատում հնարավոր չէ իրականացնել առկա ձայնախորաչափային սարքի միջոցով, այդ իսկ պատճառով կարասի պաշարների գնահատման տվյալները խիստ մոտավոր են՝ հիմնված որսում դրանց հանդիպման քանակների վրա։ 2022թ․ համեմատ 2023 թվականին արծաթափայլ կարասի պաշարները լճում նվազել են 5 %-ով, տատանվելով մոտ 19տ-ի սահմաններում: Լճածածանի կուտակումները համընկնում են հիմնականում լիթորալի և սուբլիթորալի գոտիների հետ:
Արծաթափայլ կարասի պաշարները լճում տարեցտարի կրճատվում են, ինչը գերորսի արդյունք է։
Իշխան
Իշխանի ընդհանուր զանգվածը լճում որոշվել է պաշարների գնահատման նպատակով իրականացված ստուգիչ որսի միջոցով: Մեթոդի էությունը կայանում է հետևյալում․ տվյալ տարածքում տեղադրվող ցանցերով որսվող իշխանի քանակը և միջին զանգվածը, ինչպես նաև ցանցերում սիգ-իշխան հարաբերակցությունը։ Նախորդ տարվա համեմատ իշխանի պաշարները լճում աճել են 13.3 %-ով, կազմելով 5,11 տ։ 35 Սևանա լճում 2023թ․ գրանցված իշխանի պաշարների աճը պայմանավորված է հիմնականում արհեստական պայմաններում աճեցման և պարբերաբար բնական էկոհամակարգ մանրաձկների բաց թողնման հաշվին։
Առաջնային է նաև իշխանի համար ձվադրավայր հանդիսացող գետերի կենսապայմանների վիճակի վերականգնումը, ինչը ներկայում գտնվում է շատ վատ վիճակում և կարելի է արձանագրել, որ գետերի շատ փոքր հատվածներում են առկա համեմատաբար բավարար կենսապայմաններ այս ձկնատեսակի մանրաձկների գոյատևման համար: Առաջարկվում է ամբողջ տարվա կտրվածքով ուժեղացնել իշխանի որսի հսկողությունը լճում, իսկ բազմացման շրջանում նաև գետերի գետաբերանային հատվածներում։
Կողակ, բեղաձուկ
2023 թվականի ապրիլ և մայիս ամիսներին կատարված հետազոտությունների ժամանակ ուսումնասիրվել է լճից որսված կողակի 3 առանձնյակ, հունիս-սեպտեմբեր ամիսներին՝ 2 առանձնյակ, իսկ հոկտեմբեր-նոյեմբեր ամիսներին՝ 1 առանձնյակ։
Կողակի ձվադրումը տեղի է ունենում ինչպես լճում, այնպես էլ լիճ թափվող գետերում 12 OC և բարձր ջերմաստիճանի դեպքում: Սովորաբար ձվադրումը սկսում է մայիսի կեսերին և ավարտվում է օգոստոսին: Կողակի զանգվածային ձվադրումը տեղի է ունենում հունիս-հուլիս ամիսներին, ջրի 15 OC ջերմաստիճանային պայմաններում: 41 Այդ ժամանակահատվածում կողակը այնքան զգայուն է ջերմաստիճանային անկումներին, որ 1,5-2 OC ջրի ջերմաստիճանի իջեցման դեպքում ձվադրումը դադարում է և ձվադրման գնացող ձուկը լճում` գետաբերանի հատվածին մոտ սպասում է այնքան, մինչև ջրի ջերմաստիճանը նորից բարձրանում է: Ուսումնասիրվող գետերից Սևանի կողակի հիմանական գետային ձվադրավայրերն են հանդիսանում Արգիճի և Ծակքար գետերը: Առավել խոշոր լճային ձվադրավայրերը հանդիսանում են Մարտունու շրջանի գետերի գետաբերանային հատվածները, ինչպես նաև Արտանիշի ծոցը (խորշը): Սևանա լճում կողակի պոպուլյացիան գտնվում է վատ վիճակում։
2023 թվականի ապրիլ և մայիս ամիսներին կատարված հետազոտությունների ժամանակ ուսումնասիրվել է լճից որսված բեղաձկան 15 առանձնյակ։ Հունիս-սեպտեմբեր ամիսներին կատարված հետազոտությունների ժամանակ ուսումնասիրվել է լճից որսված բեղաձկան 29 առանձնյակ։ Հոկտեմբեր-նոյեմբեր ամիսներին կատարված հետազոտությունների ժամանակ ուսումնասիրվել է լճից որսված բեղաձկան 9 առանձնյակ։ Լճում բեղաձկան պոպուլյացիան ներկայացված է 1+ 2+, 3+, 4+ և 5+ տարիքային խմբերով։ 5+ տարիքային խմբից հանդիպել է միայն 1 առանձնյակ։ Հիմնական մասնաբաժինը կազմել են 2+ տարեկան ձկները։ Բեղաձուկը ունի դանդաղ աճի տեմպ, արուները սեռահասուն են դառնում 2+ տարիքից սկասած, իսկ էգ առանձնյակները 4+ տարիքից սկսած։ Քանի որ լճում բեղաձուկը վարում է հատակային կենսակերպ, իսկ լճում դեռևս առկա են խեցգետնաորսիչներ, հետևապես այս ձկնատեսակի պոպուլյացիայի վիճակը անկայուն է պայմանավորված բազմացող էգ առանձնյակների հիմնականում 4+ տարիքային խմբով։ Ուսումնասիրված ձկների մեջ մեծ տարիքի առանձնյակներ չեն հանդիպել։
Օտարածին ձկնատեսակների էկոհամակարգի վրա ազդեցության գնահատում
2023 թվականի ապրիլ և մայիս ամիսներին կատարված հետազոտությունների ժամանակ ուսումնասիրվել է մեծ Սևանից որսված ծիածանախայտի 1 առանձնյակ։ Հուլիս ամսին կատարված հետազոտությունների ժամանակ ուսումնասիրվել է մեծ Սևանից որսված կիժուչի 2 առանձնյակ:
Այսպիսով, գարնանը Սևանա լճում իրականացված ձկնաբանական ուսումնասիրությունների ժամանակ հավաքագրված տվյալների վերլուծության արդյունքում պարզ է դառնում, որ սիգ ձկնատեսակի պոպուլյացիայում նկատվում է շարունակական երիտասարդացում: Որսված ձկների հիմնական մասը կազմել են մինչև 2+ տարեկան ձկները: Սևանի իշխանի ուսումնասիրության ժամանակ 2+ տարեկան մեկ առանձնյակի սեռական արգասիքները գտնվել են հասունացման  III-IV փուլում, ինչը նշանակում է, որ, եթե իրականացվի կանոնավոր պահպանություն և ձկները հասնեն 3-4 տարեկան հասակի, ապա գետերում բարենպաստ պայմանների առկայության դեպքում, հնարավոր կլինի նաև այս ձկնատեսակի բնական վերարտադրությունը:
Խեցգետին
2023թ․ Սևանա լճում խեցգետնաբանական հետազոտությունները սկսվել են փետրվար ամսից։ Հետազոտություններ են իրականացվել Մեծ Սևանի Արտանիշ,Նորադուզ, Մարտունի, Լիճք, Արծվանիստ, Ծափաթաղ, Կարճաղբյուր և Փոքր Սևանի՝ Ծովազարդ, Դրախտիկ, Թերակղզի, Ծովագյուղ, Շորժա, Քաղաքային լողափ, Հայրավանք և Նորաշեն բնակավայրերի հարակից ջրային տարածքներում։ Չափումներ կատարելիս ինստիտուտի աշխատակիցները օգտվել են նաև լճում զսպանակավոր խեցգետնորսիչներով խեցգետնի որս իրականացնող մասնավոր անձանց որսի արդյունքներից։ Փետրվարի 25–ին Ծովազարդի տարածքից որսվել են խեցգետնի 70 առանձնյակներ, որոնցից 12–ը եղել են Էգ, 58–ը՝ արու։ Կենդանիների զգալի մասը եղել են ոչ արդյունագործական չափի՝ 9 սմ–ից փոքր։ Խեցգետնի որսաբաժնի ձևաչափական ցուցանիշների վերլուծությունը ցույց է տվել, որ հետազոտված տարածքներում մոդալ տարիքային խումբը կազմել են երեք տարեկան կենդանիները։ Մեկ տարեկան կենդանիների միջին երկարությունը հավասարվել է 4.4սմ–ի, 2 տարեկաններինը՝ 7.6սմ, երեք տարեկաններինը՝ 9.1, չորսին՝ 10.4, հինգինը՝ 11.5, վեց տարեկաններինը՝ 12.6։ Վեց տարեկանից մեծ կենդանիներ հանդիպել են հազվադեպ։ Կենդանիների առավելագույն երկարությունը եղել է 14․2սմ։ Կենդանիների հիվանդացության աստիճանը չի նվազել։ Հիվանդ կենդանիների մասնաբաժինը ընդհանուր որսում միջին հաշվով տատանվել է 6.4 տոկոսի սահմաններում։
Սևանա լճի խեցգետնի պոպուլյացիայի վիճակը աննշան չափով բարելավվել է, թեպետ պոպուլյացիայի սահմաններում հիվանդ կենդանիների մասնաբաժինը մնացել է գրեթե նույնը՝ 6.4 տոկոս։ Ընդ որում, Փոքր Սևանի տարածքում հիվանդ խեցգետինների մասնաբաժինը համեմատաբար փոքր է՝ 5.5 տոկոս։ Վերջինս հավանաբար կարելի է բացատրել լիճ լցվող հոսքաջրերի համեմատաբար սահմանափակ քանակով․ գետերի միջոցով հոսքաջրերի հիմնական մասը լցվում է Մեծ Սևան։ Խեցգետնի ընդհանուր զանգվածը լճում 2021թ․ կազմել է մոտ 78 տ է, 2022թ․ այն հավասարվել է 69տ, իսկ 2023 թվականին նախորդ տարվա համեմատ խեցգետնի պաշարները լճում 25տ–ով ավելացել են կազմելով 95տ։
Էկոլոգիական ենթահամակարգեր
1) Ձկան պաշարների համալրում
Սևանա լճում իշխանի պաշարների վերականգնման նպատակով 2023 թվականի մայիսի 12-ին իրականացվել է Սևանի իշխանի Գեղարքունի ենթատեսակի թվով 130132 (մեկ հարյուր երեսուն հազար հարյուր երեսուներկու) հատ՝ որից 100262 (մեկ հարյուր հազար երկու հարյուր վաթսուներկու) հատ մանրձուկ, 10.27 գրամ միջին զանգվածով, ընդամենը 1029.7կգ (մեկ հազար քսանիննը ամբողջ յոթ տասնորդական) և 29870 (քսանիննը հազար ութ հարյուր յոթանասուն) հատ, 11.59 գրամ միջին զանգվածով, ընդամենը 346.2կգ մանրաձկների բացթողում:
2023 թվականի նոյեմբերի 16-ին  իրականացվել է Սևանի իշխանի Գեղարքունի ենթատեսակի թվով 101600 (մեկ հարյուր մեկ հազար վեց հարյուր) հատ 3,97 գրամ միջին զանգվածով, ընդհանուր 403,55(չորս հարյուրերեք ամբողջ հիսունհինգ տասնորդական)կգ մանրաձկների բացթողում:
Բացթողումն իրականացվել է Գեղարքունիքի մարզի Կարճաղբյուր համայնքին հարող Սևանա լճի ջրային տարածքում:
Սևանա լճի և դրա ջրհավաք ավազանի ձկան արդյունագործական որսի տարեկան առավելագույն չափաքանակների և արդյունագործական որսի որակի բնութագրերի սահմանում
2023 թվականի ընթացքում Սևանա լճից սիգի արդյունագործական որսի նպատակներով սահմանվել է 600 տոննա չափաքանակ, ինչից սահմանված ժամկետում փաստացի որսվել է 366100 կգ սիգ:

2) Սևանա լճի շրջակայքում 2022 թվականի նոր անտառշերտի հիմնում
«Սևան» ազգային պարկ» ՊՈԱԿ-ի Մարտունու մասնաճյուղի տնկարանային տնտեսությունից տնկանյութը հանվել և տեղափոխվել է Վարդենիսի մասնաճյուղի Ծովակի տեղամաս: Անտառածածկ տարածքների բացատներում իրականացվել են նախատեսված 5 հա մակերեսով տարածքի անտառապատում: Իրականացվել են բարդի և ուռենի տեսակի ծառերի տնկանյութի արմատի և սաղարթի ձևավորման և տնկման աշխատանքներ: Վարդենիսի մասնաճյուղի Ծովակ տեղամասում «Սևան» ազգային պարկ» ՊՈԱԿ-ի աշխատակիցների կողմից իրականացվել են ևս 2,5 հա տարածքի անտառպատման աշխատանքներ, որի համար որպես տնկանյութ օգտագործվել են «Սևան» ազգային պարկ» ՊՈԱԿ-ի Մարտունու մասնաճյուղի տնկարանային տնտեսությունում աճեցված տնկիները: Անտառապատման աշխատանքներում օգտագործվել են շուրջ 12 հազար 3-4 տարեկան տնկիներ: Իրականացվել են բարդի տեսակի կտրոնների հավաքում և տնկում «Սևան» ազգային պարկ» ՊՈԱԿ-ի Մարտունու մասնաճյուղի Մարտունու տեղամասում գտնվող տնկարանային տնտեսությունում թվով 15000 (տասնհինգ հազար) հատ, որը հետագայում կօգտագործվի անտառվերականգման աշխատանքների համար:

3) Սևանա լճի շրջակայքում ջրածածկ և ջրածածկման ենթակա տարածքներում անտառմաքրման աշխատանքներ
Շրջակա միջավայրի նախարարության և «Սևան» ազգային պարկ» ՊՈԱԿ-ի միջև կնքված՝ պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին 2023 թվականի հունվարի 16-ի № ՇՄՆ-ԴՇ-23/03 ծածկագրով պայմանագրի 2023 թվականի մայիսի 17-ի № 1 համաձայնագրով Վարդենիս մասնաճյուղի Փամբակ և Սևան մասնաճյուղի Ախթամար տեղամասերում մաքրման աշխատանքներն իրականացելու նպատակով իրականցվել են Սևանա լճի ջրածածկ և ջրածածկման ենթակա տարածքների ծառերի նշահարման, համարակալման, հաշվեգնահատման ցուցակներ և հատատեղի անձնագրերի կազմման աշխատանքները։ «Սևան» ազգային պարկ» ՊՈԱԿ-ի Վարդենիս մասնաճյուղի Փամբակ տեղամասի 2-րդ պահաբաժնում իրականացված մաքրման աշխատանքների արդյունքում մաքրվել է ջրածածկ և ջրածածկի ենթակա 7,01 հա տարածք, իսկ Փամբակ տեղամասի 1-ին պահաբաժնում՝ 4,7 հա տարածք։ «Սևան» ազգային պարկ» ՊՈԱԿ-ի Ախթամար տեղամասում ջրածածկ և ջրածածկի ենթակա անտառտնկարկների մաքրման համար նախատեսված 16,35 հա-ից փատացի մաքրվել է 12.1հա։
4) Շենք շինություններ
«Սևանա լճի առափնյա հատվածներում ծովի մակարդակից 1901,5 մետր բացարձակ նիշից ցածր ապօրինի կառուցված և քանդման ենթակա շենք-շինությունների ապամոնտաժման (քանդման) նախագծանախահաշվային փաստաթղթերի կազմման խորհրդատվական ծառայությունների» ձեռքբերման նպատակով շրջակա միջավայրի նախարարության և «Արմ-նախագիծ» ՍՊԸ-ի հետ 2023 թվականի հունիսի 7-ին կնքված № «ՇՄՆ-ԲՄ-ԽԾՁԲ-23/24» ծածկագրի պայմանագրով` 6600.0 հազար դրամ գումարով նախատեսված ծառայությունները 100%-ով մատուցվել են։
 «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2023 թվականի» տարեկան իրականացված աշխատանքների և միջոցառումների կատարման ընթացքի վերաբերյալ իրականացվել է վերլուծություն, որի հիման վրա «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2025 թվականի տարեկան ծրագիրը հաստատելու մասին» Կառավարության որոշման նախագծում ներառվել են նախագծի հավելվածով ներկայացված միջոցառումները։

